
					ఈ పుట అచ్చుదిద్దబడ్డది
సూ - నీ కంతా వేళాకోళంగా ఉంది!  

సీ - కాదురా! “ఆఖరాట” అనేది ఉందే అది బహువచనం.

గోవిందు - ఏంరా చిదంబరం? పెద్దకాలేజీలో నీళ్ళ బ్రాహ్మడు... 

చి - ఊ. 

గో - మంచినీళ్లడిగితే కరుస్తాడుటేమిటి మనుషుల్ని? 

చి - ఎవడ్రా అంటా? నేనమ్మను. 

గో - ఏం? 

చి - నువ్వూ నమ్మవు, ఆ మాటకొస్తే. 

గో - ఏం? 

చి - లక్కపిడతకాదుట్రా, ఆయన నోరూ!

బాపిరాజు తమూళ్ళోనే వేరే బసలో కాపరంఉన్న తన మేనత్తని చూడ్డానికెళ్ళి మాటామంతీ అయేసరికి పొద్దుపోయి అక్కడే మడిగట్టుకుని భోజనం చేస్తూ. 

బా - అత్తా! తలవెంట్రుకొచ్చిందమ్మా! 

అ - నాఇంట్లోకి ఎల్లావొచ్చింది, నాయనా! అభిరిస్తానుండు. 

ఒక బోధన కాలేజీలో బోధించడం నేర్చుగుంటూన్న ఒక తయారీ మేష్టరు ఒకసారి తప్పనిసరి భోక్తవ్యం తగిలి “స్కూలు ఫైనలు” పరిక్షని మూడేసిమాట్లు గుంజిచూసిన విద్యార్థుల క్లాసుకి వెళ్ళి, చరిత్రపాఠం చెప్పబోగా, క్లాసులో ఒకరైన, 

వరహాలరావు - ఏమండి, ట్రైనింగు మేష్టారూ! మీరు బి.యే. రొండు "సబ్జెక్ట్లూ ” ఓమాటే ప్యాసయారా, లేక అపసవ్యం ఏమన్నా జరిగిందా?

మే - (కోపంగా) నాన్సెన్స్, షటప్, అనవసరంగా ప్రస్తాపించకు. 

వ - తగ్గాలి తగ్గాలి, ధోరణి జోరుగా ఉందండోయ్ మీవంటి వాళ్ళని లక్షమందిని చూశాను. 

మే - "సిడౌన్”. ఇది మొదటి "వార్నింగ్” జాగ్రత్త. 

వ - సరేగానండి, మొన్నసందులో మిమ్మల్ని పిండికింద కొట్టడం...

మే - జాగ్రత్త. వారి 

వ - కోపంవద్దు సార్. ఇందాకా “మొదటి” అన్నారు. గనక ఇంకా రెండు మూడు వార్నింగు ఛాన్సులు ఉంటాయనుకున్నా! 

మే - ఎన్ని ఛాన్సులు చూసినా ఏమీ లాభంలేదు.

రమణప్ప - కోరటులో మంచినీళ్ళ బ్రాహ్మడిపని కాళీ వచ్చిందిట.  

కాశీ - నువ్వెరగవోయ్, కొత్తవాణ్ణి వేశారట! 

ర - ఎవర్నీ?


కా - ఒక అప్పలస్వామిని.

భమిడిపాటి కామేశ్వరరావు రచనలు - 1

		 ఈ పేజీలో చివరి మార్పు 20 జూన్ 2020న 02:11కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

